
BО‘LAJAK TEXNOLOGIK TА’LIM О‘QITUVCHILARIDA 

NAQSHBANDIYA TARIQATI VOSITASIDA KASBIY KOMPETENTLIKNI 

TAKOMILLASHTIRISH TAMOYILLARI 

Maxbuba Xalmuxamedova, 

CHDPU “Texnologik tа’lim” 

kafedrasi о‘qituvchisi 

 

Annotatsiya 

Talabaning kasbiy kompetentligi uning yо‘nalishi va kelajakdagi kasb turidan kelib chiqib belgilanadi. 

Bо‘lg‘usi Texnologiya fani о‘qituvchisi oliygohda olgan bilim va kо‘nikmalarini kelajakda amalda qо‘llay olishi va 

yuqori kasbiy kompetentlikka ega, raqobatbardosh kadr bо‘lib yetishishi lozimdir. Maqolada talabalarda bо‘lajak 

texnologik tа’lim о‘qituvchilarida naqshbandiya tariqati vositasida kasbiy kompetentlikni takomillashtirish 

tamoyillari о‘z aksini topgan. 

Kalit sо‘zlar: kompetentlik, kasbiy kompetentlik, kasbiy kompetentlik sifatlari, pedagogik kasbiy kompetentlik, 

pedagogning individual rivojlanish dasturi, о‘z-о‘zini rivojlantirish, pedagogning о‘z ustida ishlashi, pedagogning 

о‘z ustida ishlash bosqichlari, о‘z-о‘zini baholash, tariqat, tasavvuf, tarkidunyochilik, diniy qadriyatlar. 

Аннотация 

Профессиональная компетентность студента определяется исходя из его направления и вида 

будущей профессии. Будущий преподаватель технологии должен уметь в дальнейшем применить полученные 

в вузе знания и навыки на практике и стать конкурентоспособным персоналом, обладающим высокой 

профессиональной компетентностью. В статье рассмотрены принципы повышения профессиональной 

компетентности будущих учителей технологического образования студентов с помощью наследия 

Накшбандия  

Ключевые слова: компетенция, профессиональная компетенция, педагогическая компетенция, 

индивидуальная программа развития, саморазвитие, педагогическая работа над собой, этапы работы 

педагога над собой, самооценка, мистический путь, суфизм, аскетизм, религиозные ценности. 

Annotation 

The student's professional competence is determined based on his direction and type of future profession. The 

future teacher of technology should be able to apply the knowledge and skills acquired at the university in practice in 

the future and become a competitive staff with high professional competence.The article discusses the principles of 

increasing the professional competence of future teachers of technological education of students with the help of the 

Naqshbandi heritage. 

Key words: competence, professional competence, educational qualifications of professional 

competence, pedagogical program of individual development, self-development, teacher's work on himself, 

stages of the teacher’s work on himself, self-esteem, heritage, mysticism, outlandishness, religious values. 

 

Ajdodlarimizning boy ilmiy merosini о‘rganar ekanmiz, ularda yosh avlodga diniy ilmlar bilan birga, 

о‘zlari uchun zarur bо‘lgan zamonaviy bilim va kо‘nikmalarni о‘rgatib borish ham о‘ta muhim ekani tа’kidlanadi. 

Toki, ular о‘z zamonasidan ortda qolmasinlar. О‘z davri yutuqlaridan ortda qolgan xalq, albatta, qoloqlikka 

mahkum. Buni biz musulmon davlatlari boshiga kelgan mustamlakachilik, qashshoqlik va johillik ofatlaridan ham 

bilib olsak bо‘ladi. Payg‘ambarimiz sollallohu alayhi vasallam tomonlaridan “ilmning eshigi” deya tа’riflangan 

Hazrat Ali (k.v.) bejiz: “Farzandlaringizga о‘zingiz yashab turgan zamonning emas, ular yashaydigan zamonga 

munosib ilmni bering. Zero, ular sizlardan keyingi davrda yashaydilar”, demaganlar. 

Bu fikrni davom ettirgan holda Bahouddin Naqshbandning 9-rashhasi yа’ni Vuqufi zamoniyni kо‘rib 

chiqamiz. ”Vuqufi zamoniy” - Zamondan voqif bо‘lmoq. Bu qoidada solix о‘zi yashagan zamonni bilmog‘i va 

undan unumli foydalanmog‘i kо‘zda tutilgan. Albatta zamonlar о‘zgaradi, Bahouddin Naqshband yashagan davr 

bilan hozirgi davr orasida juda katta farq bor. Ilm-texnika rivojlandi, yangi texnologiyalar yaratildi. Ilmda juda 

katta yangiliklar sodir bо‘ldi. Bularning barchasi hozirgi zamon talabasiga juda katta tа’sir kо‘rsatadi, lekin 

shunga qaramasdan biz abadiy qadriyatlarimizni unutmasdan ularni hozir ham о‘rganib yoshlarimiz ongiga 

singdirmoqdamiz. Buning boisi mа’naviyat, komillikka intilish, mehnatsevarlik, pok niyat, halollik kabi 

tushunchalar barhayotdir. Ular hech qachon о‘zgarmaydi, lekin bu tushunchalarni ham talabalar ongiga bugungi 

kun realligiga moslab singdirishimiz lozim. Texnologik tа’lim yо‘nalishi talabasi asosan qо‘l mehnati orqali 

buyumlar yaratish, ularga ishlov berish texnologiyasidan tа’lim jarayonida foydalanadi. Ushbu texnologiyalar 

yildan yilga о‘zgaradi, kamolga yetadi. Bu borada talaba ham zamon bilan hamqadam bо‘lib, barcha 

yangiliklardan foydalanib ularni tа’lim jarayonida qо‘llay olishi lozimdir. Buning uchun u mustaqil fikrlaydigan, 

doimo о‘z ustida ishlaydigan, yangilikka intiluvchi, kreativ shaxs bо‘lmog‘i lozimdir[2,45]. 

Talabaning kasbiy kompetentligi uning yо‘nalishi va kelajakdagi kasb turidan kelib chiqib belgilanadi. 

Bо‘lg‘usi Texnologiya fani о‘qituvchisi oliygohda olgan bilim va kо‘nikmalarini kelajakda amalda qо‘llay olishi 

va yuqori kasbiy kompetentlikka ega, raqobatbardosh kadr bо‘lib yetishishi lozimdir. Lekin buni amalga oshirish 

uchun tа’limda innovatsiyalar, о‘qitishning zamonaviy, interaktiv va ijodiy uslublarini keng joriy etish 

о‘quvchilarning motivatsion, kognitiv, operatsion, refleksiv va о‘z-о‘zini baholash kabi indikatorlar asosida ilmiy 

izlanishlarni amalga oshira oladigan qobiliyatlarini rivojlantirishga yо‘naltirilgan integratsiyalash tendensiyalarini 

rivojlantirishimiz kerak. 

 Texnologiya fanida о‘quvchilarni bilim olishga undash uchun eng avvalo ularda mehnatsevarlikni, о‘z 

qо‘li bilan buyum yaratishga intilishni va hunar olishga bо‘lgan kuchli hoxishni uyg‘otmoq lozimdir. Bunga 

erishishda kasbiy faoliyatni amalga oshirishga motivatsion omillar kerak. 

 A.K.Markova tа’biri bilan aytganda, ”Kasbiy faoliyatning motivatsion sohasi bir qator funksiyalarni 

bajaradi: rag‘batlantiruvchi (bu odamni kasbiy faoliyatda faol bо‘lishga, unga bо‘lgan ehtiyojni keltirib 

chiqaradi); rahbarlik qilish (kasbiy faoliyatda maqsadning xususiyatini belgilaydi); tartibga soluvchi (kasbiy 

faoliyatning yо‘nalishlarini, motivlarini belgilaydi). Motivatsiya inson uchun kerakli bо‘lgan, ammo hali mavjud 

bо‘lmagan kasbiy faoliyatning bunday holatini о‘rnatadi”[3,7]. 

Bizning nazarimizda texnologik tа’lim yо‘nalishi talabalarining kasbiy kompetentligini takomillashtirishda 

naqshbandiya tariqati asoslari muhim о‘rin tutadi va mehnat qilish hamda hunar о‘rganishga kuchli motivator 

vazifasini bajaradi. Bu о‘rinda e’tiboringizni ana shu masalaning tahliliga tortamiz. 

1.Mehnat kо‘nikmasiga egalik. Mazkur talab texnologik tа’lim yо‘nalishi bо‘lajak о‘qituvchilarining 

kasbiy kompetentligida asosiy talablardan biri hisoblanadi. Unga kо‘ra, bо‘lajak о‘qituvchilar mehnat va uning 

shaxs hayotida tutgan о‘rni tо‘g‘risida aniq tushunchaga ega bо‘lishi kerak. Mehnat kо‘nikmasiga egalik masalasi 

Naqshbandiya tariqatida ustuvor yо‘nalish sifatida qо‘yilgan. Bu borada Xoja Ahror Valiy “Risolai Volidiya” 

asarida “ Zohir- xalqqa, botin-Haqqa” prinsipini kо‘rsatib о‘tadi[4,2186]. Buning mа’nosi shuki, naqshbandiya 

tariqati vakillari iymonni insonning botiniy mohiyati sifatida qabul qiladi va shu sababli insonning mа’naviy 

dunyosini Allohga yо‘naltiradi, insonning tashqi faoliyati dunyoviy hayotga mansub deb qaraladi. Shu sababli 

tariqat vakillari eng avvalo о‘zlarida mehnat kо‘nikmasini shakllantirishga xarakat qilganlar. Misol uchun, 

Muhammad Boqir “Maqomati Xoja Naqshband” asarida keltirishicha, Bahouddin Naqshband shunday degan: 

“Men kichik yoshligimdayoq otamdan kimhobga naqsh solish kasbini о‘rgangan edim”. Aynan mana shu holat 

keyinchalik naqshbandiya tariqatining barcha vakillari tomonidan qabul qilingan va ularning har biri biror kasb 

bilan shug‘ullanganlar. Shu jihatdan bо‘lajak texnologik tа’lim о‘qituvchilarida mehnat kо‘nikmasini 

takomillashtirishda quyidagilarga e’tibor berish maqsadga muvofiq hisoblanadi: 

-mehnatsevarlik tuyg‘usiga ega bо‘lish; 

-iymonli kishining mehnat bilan shug‘ullanishi shartligi; 

-biror kasbni egallash. 

Aynan mana shunday yondashuv texnologik tа’lim yо‘nalishi talabalarida shakllantirilsa ularning kasbiy 

kompetentligini maqsadli takomillashtirishga erishiladi. 

2. Mehnatsevarlikka dа’vat. Bu masala bо‘lajak texnologik tа’lim о‘qituvchilarining kasbiy kompetenligi 

negizlaridan hisoblanadi. Unga kо‘ra, bо‘lajak о‘qituvchilarda mehnatsevarlik talab darajasida shakllangan 

bо‘lishi va kelajakda ular о‘z faoliyati davomida yoshlarda mehnatsevarlik kо‘nikmasini shakllantirishi kerak. Bu 

masalada Naqshbandiya tariqati halol mehnat qilish prinsipini ilgari suradi. Buning mа’nosi shuki, mehnatning 

yaxshi va yomon turi bо‘lmaydi, biroq shaxsning individual mehnati о‘zi va о‘zgalarga foyda keltirishi kerak. 

Shu sababli bunday mehnatsevarlik kо‘nikmasini Naqshbandiya tariqati vakillari halol mehnat qilish prinsipi deb 

belgilagan. 

3.Halol mulk egasi bо‘lish. Mazkur masala bо‘lajak texnologik tа’lim о‘qituvchilari kasbiy 

kompetentligining asoslaridan biridir. Unga kо‘ra, bо‘lajak о‘qituvchilar individual mehnat evaziga halol mulk 

topish kо‘nikmasiga ega bо‘lishi va bu kо‘nikmani yoshlarda shakllantirishi kerak.  

Ushbu masala bо‘yicha Naqshbandiya tariqatida xususiy mehnat evaziga halol mulk topish mumkin degan 

prinsip ilgari surilgan. Buning mа’nosi shuki, shaxs faqat о‘z xususiy mehnati bilan halol mulkka ega bо‘ladi.  

 Bu tamoyillar sakkiz asrdan buyon naqshbandiya tariqati vakillari uchun asosiy maqsad bо‘lib kelmoqda. 

E’tibor berilsa, mazkur tamoyillarni texnologik tа’lim yо‘nalishi talabalarining kasbiy kompetentligini 

takomillashtirish asosi sifatida qabul qilish mumkin. 

 Taxlil va natijalar: Naqshbandiya tariqati asosida bо‘lajak о‘qituvchilarning kasbiy kompetentligini 

takomillashtirish tamoyillari va ularning mazkur masaladagi ahamiyati quyidagilar bilan belgilanadi: 

a) texnologik tа’lim yо‘nalishii о‘quv dasturlari va о‘quv materiallarini naqshbandiya tariqati kabi 

manbalar asosida boyitish; 

b) naqshbandiya tariqatining vakillari tomonidan bildirilgan inson shaxsi, kasbiy faoliyati va amaliy xatti-

harakatlariga doir fikr-mulohazalari asosida о‘quv adabiyotlari va darsliklarini didaktik jihatdan yanada 

takomillashtirish; 

v)texnologik tа’lim yо‘nalishi talabalarining kasbiy kompetentligini takomillashtirishda Bahouddin 

Naqshband, Abdurahmon Jomiy, Xoja Ahror Valiy kabi shaxslarning kasbiy faoliyat va uning halollik tamoyillari 

tо‘g‘risidagi xikmatlaridan foydalanish maqsadga muvofiq bо‘ladi.  

